
Ipinagbawal ng Propeta, pagpalain siya ni Allah at
pangalagaan, ang Mukhabarah at ang Muhaqalah,
ang Muzabanah, ang pagtitinda ng datiles [na hindi
pa napitas] hanggang sa lumitaw ang kaungkupan
nito, at na hindi magtinda malibang gamit ang dinar
at ang dirham maliban sa "araya.

Ayon kay Jabir bin “Abdullah, malugod si Allah sa kanilang dalawa: "Ipinagbawal ng
Propeta, pagpalain siya ni Allah at pangalagaan, ang Mukhabarah at ang Muhagalah,
ang Muzabanah, ang pagtitinda ng datiles [na hindi pa napitas] hanggang sa lumitaw
ang kaungkupan nito, at na hindi magtinda malibang gamit ang dinar at ang dirham
maliban sa "araya."
[Tumpak] [Napagkaisahan ang katumpakan]

Ipinagbawal ng Propeta, pagpalain siya ni Allah at pangalagaan, ang ilang uri ng mga
pagtitinda na nauugnay sa datiles dahil may dulot itong kapinsalaan sa isang panig o
dalawang panig. Kabilang doon ang Mukhabarah. Ito ay ang pagpapaupa ng lupa kapalit ng
ani sa isang takdang bahagi ng lupa. Ito ay hindi isang makatarungang proporsiyon. Gayon
din, ipinagbawal niya ang pagtitinda ng mga trigong nasa mga puso pa nito kapalit ng mga
trigong naalisan na ng ipa. Gayon din, ipinagbawal niya na ipagbili ang datiles na nasa mga
puno pa kapalit ng mga datiles na tulad ng mga ito, at na ipagbili ang datiles [na hindi pa
napitas] hanggang sa lumitaw ang kaangkupan nito, subalit ipinahintulot niya sa manibalang
[na napitas] matapos na mataya ito at malaman ang kantidad nito ayon sa kantidad ng
datiles [na hindi pa napitas]. Ang pagtataya ay ang pag-aalam sa kantidad sa pamamagitan
ng pagtatantiya at pananaig ng palagay, sa kundisyong ito ay limang wasq at pababa dahil
sa nasaad ibang mga hadith.

